
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

যাদৃশী বাসনা তাদৃশী ঘটনা।
৩০৭


হইতে লাগিলেন এবং সিজারিওকে রাজার অযোগ্য সঙ্গি বোধ করিলেন।

 তরুণীদের পক্ষে সুরূপ যুবরাজদিগের বিশ্বাস পাত্রতায় প্রায় বিপদ ঘটিয়া থাকে। ইলাইরাধিরাজ ওলিভিয়ার প্রতি স্বীয় আসক্তির বিষয়ে পুরুষবেশি বাইওলার সহিত যে সকল কথোপকথন করিলেন তাহাতে তাঁহার হৃদয়ে প্রণয়ানল প্রজ্বলিত হইয়া উঠিল। বাইওলা ভূপালের প্রেমাভিলাষিণী হইয়া মদনবাণে জর্জরিত হইতে লাগিলেন। কিন্তু ওলিভিয়ার ব্যবহার স্মরণ পুরঃসর সাশ্চর্য্য চিত্তে এক২বার এই বিতণ্ডা করিলেন সেই যুবতী অতুল্য রূপবান্ অনুপম গুণ নিধান এই পুরুষকে কি নিমিত্ত উপেক্ষা করিলেন। মহারাজ রূপে রতিপতি, যাহার নয়নগোচর হন সেই ব্যক্তিই দৃষ্টির সার্থকতা বোধে কৃতার্থম্মন্য হইয়া ইহাঁর প্রশংসা করেন। অনন্তর যুবরাজ অর্সিনোর প্রতি নিবেদন করিলেন মহারাজ এ অতি খেদের বিষয়। সেই রমণী দৃষ্টিহীনা, আপনার এতাদৃশ অসংখ্য গুণ কিছুই দেখিতে পায় না তথাপি আপনি অনুরাগ প্রকাশ করত তাহাকে প্রেমাসক্তা করিতে যত্ন করিতেছেন। প্রভো আপনি ওলিভিয়াতে যদ্রূপ প্রীতি প্রদর্শন করিলেন অন্য কোন কামিনী যদিস্যাৎ আপনার প্রতি তদ্রূপ প্রেম প্রকাশ করে তবে কি তাহাতে অনুরাগী হইবেন না? হে কৃপানিধান আমি নিশ্চয় বলিতে পারি কোন সুরূপা সুন্দরী আপনার প্রতি ততোধিক প্রণয় নিবন্ধন করিয়াছে কিন্তু আপনি যদিস্যাৎ সেই অবলাতে অনুরাগ প্রদর্শন না করেন প্রত্যুত তাহাকে কহেন আমি তোমার সহিত প্রণয় করিব না তাহা হইলে আপনার এতদ্রূপ নিষ্ঠর উত্তর প্রাপ্ত হইয়া সে মহিলা কি নিরস্ত থাকিবে না? অবশ্য থাকিবে। যুবরাজ অর্সিনো বাইওলা সুন্দরীর এতদ্বচনের তাৎপর্য পর্যালোচনে মনোযোগ না করিয়া তাহা সমূলে অস্বীকার করত কহিলেন সিজারিও আমি

		 এই পাতা শেষ সম্পাদিত হয়েছে ১৬:৩৪টার সময়, ১৫ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

